КОМИ РЕСПУБЛИКАЛӦН ОЛАНПАС

«Коми Республикаын наградаяс да ошкӧмъяс йылысь» Коми Республикаса Оланпасӧ вежсьӧмъяс пыртӧм йылысь

 Примитӧма Коми Республикаса
 Каналан Сӧветӧн 


         2013 вося лӧддза-номъя тӧлысь 18 лунӧ
1 статья. Пыртны «Коми Республикаын наградаяс да ошкӧмъяс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2011, 6 №, 111 ст., 23 №, 600 ст.; 2012, 13 №, 312 ст.) татшӧм вежсьӧмъяс:

1. 7 статьяса мӧд юкӧнын:

1) «, кыдз век,» кывъяс киритны;

2) содтыны татшӧм сюрӧса мӧд сёрникузя:
 «Коми Республика водзын тӧдчана торъя  заслугаясысь, кутшӧмъяс босьтісны Коми Республикаын, Россия Федерацияын, войтыркостса тшупӧдын канму, ӧтйӧза  признайтӧм, тайӧ Оланпаслӧн 3 статьяын 2 пунктса 2-5 пунктувъясын индӧм Коми Республикаын почёта нимъяс  вермасны  сетны Коми Республикаса почёт грамота  сетан кадколаст вылӧ видзӧдтӧг.».

2. 8 статьяса мӧд юкӧнын:

1) «, кыдз век,» кывъяс киритны;

2) содтыны татшӧм сюрӧса мӧд сёрникузя:
«Коми Республика водзын тӧдчана торъя  заслугаясысь, кутшӧмъяс босьтісны Коми Республикаын, Россия Федерацияын, войтыркостса тшупӧдын канму, ӧтйӧза  признайтӧм, «Коми Республикаын нимӧдана уджалысь» почёта ним  вермасны сетны Коми Республикаса почёт грамота сетан кадколаст вылӧ видзӧдтӧг.». 

3) 10 статьяса медводдза юкӧнын «Коми Республикаын  лӧсялана уджалан юкӧн сӧвмӧдӧмӧ тӧдчана пай пуктӧмысь» кывъяс вежны «йӧзлы, кодъяс лӧсялана уджалан юкӧнын 10 воысь эз этшаджык кывкутӧмӧн  уджалісны либӧ Коми Республикаын лӧсялана уджалан юкӧн сӧвмӧдӧмӧ  пуктісны тӧдчана пай, а сідзжӧ  тайӧ юкӧнын индӧм пенсия вылӧ  петӧм йӧз.»

4.  11 статьяса мӧд юкӧнын «сьӧмкудъя юкӧнын» кывъяс бӧрын содтыны «, лӧсялана уджалан юкӧнын эз этшаджык уджалісны либӧ Коми Республикаын лӧсялана уджалан юкӧн сӧвмӧмӧ  пуктісны тӧдчана пай» кывъяс.
2 статья.  Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Юралысьлы ассьыс инӧда нормативнӧй актъяссӧ лӧсьӧдны тайӧ Оланпас серти.
Коми Республикаса Юралысь 

